
						వికీసోర్స్ నుండి

					

					


					
					
					ఈ పుట అచ్చుదిద్దబడ్డది

ద న్నెఱయంగ నల్కినవిధమ్మున వెన్నెల గాయ నప్పురిన్

సున్నపుమేడ లభ్రపద చుంబిశిరోగృహరాజి రాజిలున్. (జ) 441



క. పురనిధిరక్షకునై ఫణి

పురము వెడలి వెట్టివెట్టి పొంగారు ఫణా

ధర పరివృఢుకరణి భయం

కరమగుఁ బ్రాకారపరిథి కడు నచ్చెరువై. (జ) 442



సీ. మదభిన్నకటగళన్మౌక్తికంబులు తొట తొట రాల మస్తవిధూననముల

ఆనమత్కుతలంబులగు పదక్రమముల ఘణఘణంకృతి నాభిఘంట లులియఁ

గీర్తిచంద్రికలయాకృతి దట్టమై దళ దళఁ బర్వ దంతకుంతముల రుచులు

పుష్కరఫూత్కారముల నకాలపు వాన కారు లెల్లెడఁ దము తార కురియఁ

గీ. దమకుఁ బరవాహినులలోను దఱియఁ జొచ్చి

క్రీడలాడుట యుచితపుజాడ లనఁగఁ

బెరిఁగి సరయూజలంబుల సరసలీల

గ్రాలఁ జనుచుండు నప్పురి గంధకరులు. (జ) 443



సీ. ముదురుఁజీకఁటిమన్నెమూఁకకుఁ గై జీత మొసఁగు కుంతలముల యొప్పు వెలయుఁ

బండు వెన్నెలరాజు బంటుగా నేలు చ క్కని మొగంబుల నిక్కుఁ గని భజింపఁ

బసిఁడిగట్రేనిఁజేపట్టుకుంచము సేయు జిగిమించు చన్నులబిగువు నిగుడ

గబ్బియేనిక దొర గారాముగాఁగ మ న్నించులేనడపుల నేర్పు మెఱయ

తే. నూరువులె గాదు? రంభ మైయొఱపుఁ దమ వ

శంబు గావింపఁ, బద నఖచయమె కాదు

విలసనముఁ దార పాటింప వీటఁ బద్మ

పత్రనేత్రలు చాలఁ జూపట్టుచుంద్రు. (జ) 444



చ. యుగములు వేయు వోవు నొకయుద్దరువుల్ గణుతించు నంతకే

యుగములు లక్ష చెల్లుఁ బొరి నున్నధనంబు మితింప నమ్మహా

యుగశతకోటు లేఁగు నితరోన్నతవస్తువులెన్నఁ గీస వె

ల్తిగ నలకాదినాథులు గదే పురిలో మను వైశ్యపుంగవుల్ (జ) 445

		 ఈ పేజీలో చివరి మార్పు 1 జూలై 2020న 00:41కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

